
Vælkomin til 22. umfar í meistaradeildini. 

Vit taka í dag ímóti nýklaktu steypavinnarunum úr Gøtu og Leirvík. Hjar-
taliga til lukku Víkingur við flotta finaluúrslitinum. 

Í fyrsta umfari vunnu vit 1-0 á heimavølli ímóti Víkingi. Í seinna dystinum í 
Gøtu komu vit afturíaftur og fingu ein 3-3 javnleik heim aftur við. Vit kun-
nu staðfesta, at dystirnir ímóti Víkingi nærum altíð eru javnir og spen-
nandi. 

Tað eru seks umfør eftir at spæla. Nú eru føroysku liðini liðug við allar 
aðrar kappingar. Meistaradeildin hevur helst ongantíð verið meira spen-
nandi. Øll liðini hava okkurt at spæla fyri. Víkingur hevur við steypagulli-
num tryggja sær evropeiska luttøku næsta ár. Men eisini teir hava aðra 
medalju at spæla fyri. 

Í hinum endanum av kappingini er eisini ógvuliga javnt. Einki av teimum 
fimm niðastu liðunum hevur tryggjað sær luttøku í meistaradeildini næ-
sta kappingarár.  

Tað er greitt, at hvør dystur næstu seks umførini verður ein finala. Hetta 
kappingarárið hevur víst okkum, at øll tíggju liðini kunnu geva hvørjum 
øðrum góða mótstøðu. Einki er givið frammanundan. Søgan hevur eisini 
víst okkum, at tá lið berjast fyri lívinum í deildini, so koma fleiri óvæntað 
úrslit.  

Vit liggja væl fyri og vit trúgva uppá tað.  

Góðan dyst! 

Saman standa vit sterk. 

Myndir: Hjalmar Jóhan Juul 

At tora er at gera 

Saman standa vit sterk! Hevur í nógv ár verið nýtt av NSÍ – hetta sipar bæði til saman-
hald og felagsskap, men eisini til styrki og ítróttarlig avrik. 

Úti í heimi hava flestu fótbóltsfeløg eisini síni slagorð. Summi eru háfloygd, summi ál-
varsom, og summi ljóða næstan, sum tey eru tikin úr einari gamlari latínbók. 

Eitt hvíttlitt lið í Premier League hevur slagorðið Audere est Facere: At tora er at gera.  

(Júst nevnda lið torir aloftast, men verri er við geringini í longdini – eingin nevndur, 
eingin gloymdur.) 

Hetta er í grundini ein sera einføld hugsan. Eingin hevur vunnið ein dyst við bara at 
droyma um tað. Men tú vinnur heldur ongan stóran dyst, um tú frammanundan hevur 
gjørt av, at tað ikki ber til. Dreymurin vinnur ikki dystin fyri teg, men hann fær teg at 
fara inn á vøllin við einari trúgv upp á, at nakað kann henda. 

Tað sóu vit hjá NSÍ í Evropa í summar. At droyma um triðja undanumfar vildi í flestu 
førum verið djarvt. 

Men við støði í venjingum, royndum, dreymum og ófatiligum lið- og einstalin-
gaavrikum heima og úti, var NSÍ brádliga í triðja undanumfari í Conference League og 
spældi móti Lugano. Ein dreymur, sum kanska hevði sæð í so stórur út nakrar vikur 
frammanundan, var vorðin veruleiki. 

At tora var vorðið til at gera. 

Annað felag í Bretlandi hevur eitt øðrvísi slagorð: Ludere causa Ludendi – at spæla fyri 
spælsins skuld. 

Tað ljóðar næstan løgið í nútíðarfótbólti. Vit vita jú øll, at úrslitini telja. Støðan á má-
ltalvuni er ikki ein smálutur, sum vit kunnu tosa okkum burtur út. Fótbóltur snýr seg 
um at vinna dystir, fáa stig og røkka málum. 

Men hetta slagorðið minnir okkum á ein annan sannleika: Tú kanst ikki bara spæla eftir 
máltalvuni. 

Eitt gott úrslit verður skapt av øllum tí, sum hendir, áðrenn dómarin bríkslar fyri síðstu 
ferð. Av arbeiðinum uttan bólt. Av dirvinum at spæla bóltin fram. Av nærdystunum, 
sum skulu vinnast. Av spælaranum, sum rennur teir fáu metrarnar eyka fyri liðfelagan. 
Og av venjingunum, har eingin áskoðari er til staðar. 

Vit vilja hava úrslitið, men vit fáa tað bara við at taka tilgongdina í álvara. Og just 
spælið fyri spælsins skuld hevur so mangan eyðkent NSÍ – og tá er stuttligt at hyggja, 
hóast úrslitini og stig telja í seinasta enda. 

Tá ið NSÍ er best, síggja vit bæði spæligleði og arbeiðsvilja, dirvi og disiplin, hugflog og 
viljan at renna eyka metrarnar – eisini um teir eru fyri at koma aftur í verjustøðu. 

                                                              

              …….FRAMHALD 

Sølvi Reinert Hansen 

NSÍ’arin 

1 Bárður á Reynatrøð  
23 Niklas V. Thomsen 
18 Arnbjørn Svensson 
14 Ingi Jonhardsson 
29 Ingi Arngrímsson 
8 Aron Jarnskor Ellingsgaard  
30 Árni Nóa Atlason 
7 Jákup Johansen 
10 Sølvi Vatnhamar 
34 Filip Djordjevic 
6 Arnór Brandsson 
12 Dávid P. á Líðarenda 
24 Jósef Ó. Gleðisgheygg 
16 Jens Eiler Samsson 
13 Jónatan Lervig 
77 Kaj Leo í Bartalsstovu 
26 Fríði G. Jarnskor 
19 Jákup Martin Jarnskor 
20 Kristian Jacobsen 
27 Rani Hansen 
11 Mikkel Hyllegaard 
9 Jørgen Nielsen 
 
 
 
 
Venjar: Jóhan Petur Poulsen 

1 Kristian Joensen (M) 
2 Sammy Skytte 
3 Viljormur Davidsen 
4 Daniel Obbekjær 
5 Alex Freyr Elísson 
6 Beinir Nolsøe 
7 Aron Knudsen 
8 Brandur H. Olsen 
9 Tobias Hestad 
10 Klæmint A. Olsen (L) 
11 Marius Kryger Lindh 
16 Petur Knudsen 
17 Jann Julin Benjaminsen 
18 Mórits Heini Mortensen 
22 Jóel Tróndargjógv 
23 Diktus Olsen 
24 Betuel Hansen 
28 Markus Danielsen 
29 Emil W. Joensen 
32 Bárður Jógvanson Hansen 
33 Michael Przybylski 
13 Tom Amos (M) 
30 Dánial Danielsen (M) 
 
 
 
Venjar: Sigurður Ragnar Eyjólfsson  

Jóhan Hendrik Ellefsen  





 FRAMHALD…….. 

Í Føroyum eru lokalu feløgini eitt slag av hjarta í býnum. Ættarlið standa saman um 
felagið, sum hevur æðrar út í hvønn krók í býnum. Eitt felag er ikki bara teir ellivu, sum 
byrja inni sunnudagin. Tað er barna- og ungdómsvenjarin, sum kemur beint frá arbeiði. 
Tað eru tey, sum gera klárt til dyst. Tey, sum koyra børnini til venjing. Tey, sum standa 
við vøllin í regni og vindi. Og tey, sum aftur og aftur skapa karmarnar um, at nýggj 
ættarlið kunnu lata seg í somu litir. 

Styrkin hjá NSÍ liggur tí ikki bara í, hvussu langt liðið kann ferðast út í heim. Hon liggur 
eisini í, at spælarar kunnu vaksa upp í nærumhvørvinum, ganga leiðina gjøgnum 
felagið og ein dag umboða tað á størstu pallum. 

Evropaævintýrið í summar prógvaði, at eitt lið úr Føroyum kann seta sær stór mál. Men 
tað prógvaði eisini, at stór úrslit ikki koma úr ongum. Tey vaksa úr einum umhvørvi, har 
fólk arbeiða saman yvir langa tíð. Venjing eftir venjing. Árgang eftir árgang. Í breidd og 
elitu. Á vøllinum og kring vøllin. 

Dagsins mótstøðulið, Víkingur, er á mangan hátt eitt fyrimyndarligt felag. 

Samanleggingin av GÍ og LÍF skapti eitt stórt og sterkt felag við einum breiðum 
grundarlagi. Men støddin einsamøll skapti ikki framgongdina. Víkingur hevur eisini víst 
ein greiðan vilja til at nýta egið fólk og menna spælarar úr nærumhvørvinum. 

Ár eftir ár koma dugnaligir spælarar undan í felagnum. Og tá ið onkur teirra fær 

møguleikan at fara út í heim, stendur tann næsti ungi spælarin ofta klárur at taka yvir. 
Tað ber boð um eitt seiglívað felag – eitt felag, sum dugir at laga seg eftir um-
støðunum, støðugt framleiðir nýggjar spælarar og kortini altíð megnar at kappast um 
fremstu plássini. 

Tað er ein dygd, sum eigur at virðast. Men hon er eisini ein avbjóðing til øll onnur feløg í 
Føroyum. 

Hetta er júst tann kappingin, sum kann gera bæði feløgini betri: Hvør megnar at geva 
sínum egnu ungu spælarum leiðina inn á besta liðið? Hvør megnar at varðveita sam-
leikan, samstundis sum liðið verður styrkt? Og hvør megnar at byggja eitt felag, sum 
ikki bara hevur eitt gott lið í dag, men eisini hevur tann næsta spælaran kláran í 
morgin? 

Tá ið NSÍ og Víkingur møtast, kappast tvey lið um trý stig. Men tað eru eisini tvey sterk 
fótbóltsumhvørvi, sum møtast. Tvey feløg við stórum dreymum, sterkum lokalum ró-
tum og einari sannføring um, at føroyskir spælarar kunnu røkka langt. 

Virðingin er stór undan dystinum. 

Men millum bríkslini hjá dómaranum, snýr tað seg bara um stigini. 

 

Saman standa vit sterk! 

Sølvi Reinert Hansen 

NSÍ’arin 











www.lemu.fo 






